
GHAWDEX
X’ghadda minn ghalina

minn
Charles Spiteri

Jum il-Helsien

Fl-okkazjoni ta’ Jum il-Helsien, il-Hadd 31 ta’ Marzu, il-banda tal-
Korp tal-Pulizija tellghet kuncert vokali u strumentali taht id-direzzjoni
tas-Surmast Direttur taghha, I-Ispettur Mro. Anthony Cassar, fi Pjazza
Indipendenza (It-Tokk), Victoria.

F’'dan il-kuncert kommemorattiv, li kien jinkludi fih repertorju mzewwaq
b’'muzika klassika, tradizzjonali u kontemporanja mill-pinna muzikali ta’
diversi kompozituri, ippresedut mill-Ministru ghal Ghawdex Anton Refalo,
hadu sehem diversi kantanti, fosthom Neville Refalo u Amber Bondin kif
ukoll is-Sopran Marita Bezzina.

ll-kunéert spi¢¢a bid-daqq tal-Innu Malti.

Ipprezenta Frank Zammit.

Aktar gabel Mons. Isqof Mario Grech mexxa quddiesa pontifikali fil-
Knisja Katidrali.

Kuncert fir-Rabat

Kuncert mill-Arco Ensemble, immexxi mill-fundatur vjolinist taghha
Jacob Portelli sar fil-Knisja tal-Patrijiet tal-Kapuccini, fir-Rabat, Ghawdex.
Hadu sehem ukoll is-sopranos Rosabelle Pavia u Antonella Portelli, |-
baritonu Joseph Pace u I-kantanta zaghzugha ta’ 15-il sena minn Keré¢em,
Josephine-Marie Grima.

Knisja ppakkjata bin-nies semghet b’attenzjoni kbira diversi xoghlijiet,
fosthom minn Corelli, Faure, Mozart, Handel u Pergolesi.

Prezenti kien hemm ukoll il-Gwardjan tal-Patrijiet Kapuccini, Patri Karm
Dimech u s-Sindku tal-Belt Victoria, I-Avukat Samuel Azzopardi.

Uhud minn dawk prezenti fi Pjazza Indipendenza (It-Tokk). Jidhru fost ofirajn iI-Ministru- ghal Ghawdex Anz‘oﬁ
Refalo u martu Lina kif ukoll I-Ecc. Tieghu Mons. Isqof Mario Grech

Josephine-Marie Grima tidher tkanta The Lord’s Prayer, akkumpanjata fuq is-synthesiser minn Jacob Portelli

